
B E R R I A K    L A B U RSASUNAO

14
1995.eko ABENDUA

oda-modan dago-
en Windows´95
sistema eragile
berriak uste baino

erabilpen gehiago izan-
go du. Ingalaterrako
Oxford Intelligent Ma-
chines izeneko konpai-
niak diseinatu berri du
erabilpen horietako bat:
elbarriei laguntzea. Ho-
rretarako Windows-ek
kudeatzen duen PC-a
eta robota integratu di-
tuzte sistema bakar ba-
tean. Robotak beso ar-
tikulatuak ditu eta PC-
-aren aginduak betez,
objektuak manipulatze-
ko gaitasuna ematen
du. Horrez landa, pro-

grama desberdinak era-
biltzeko aukera ere
eskaintzen du eta OIM
konpainiak aurkeztu
duen prototipoa esate
baterako, Autocad di-
seinu-programaz balia-
tzeko gai da. Bere kasa
mugimendurik egiteko
gai ez diren pazienteek
biziki eskertuko dute
erabilpen berria. 

rtritis erreumatoi-
dea sortzen duten
faktoretako bat
TNF izeneko subs-

tantzia izan liteke. TNF
faktore erreumatoidea
era natural batez ager-
tzen da giza gorputze-
an. Aitzitik, ez ohizko
hazkuntza agertzen du
faktore horrek artritis
erreumatoidea duten
gaixoengan. Charing
Ospitaleko medikuek
burutu duten azken
ikerketen zioa artritis
erreumatoidearen jato-
rriak aztertzea zen eta
agidanez, bete-betean
asmatu dute oraingoan.
Orain arte burutu diren
entseiuen arabera, TNF
faktorearen kontrako
antigorputzak erabiliz
gaixotasunaren sinto-
mak arindu egiten dira,
baina oraindaino ez du-
te sintoma horiek era-
bat desagertaraztea lor-
tu. Dakigunez, artritis-
-mota hori emakumeek
pairatzen dute nagusiki,
hogei eta berrogeita
hamar urte bitartean.
Giltzaduren hantura eta

deformazioa eragiten
du eta gaixotasun kro-
nikotzat jotzen da. Jato-
rrian eragiten ez badu
ere, TNFren antigorpu-
tzak erabiltzeak beste
sendabideekiko abantai-
la handia du: besteek ez
bezala, TNFren antigor-
putzek ez dute bigarren
mailako ondoriorik era-
giten. Erabat osatzea
lortzen ez bada ere, pa-
zientearen bizi-baldin-
tzak orain arte ez bezala
hobetzen ditu.

okoarekiko zaleta-
suna eta menpeko-
tasunaren artean
muga txiki eta estu

bat baino ez dago. Be-
rriki jakin ahal izan du-
gunez, muga hori joka-
larien garunaren fun-
tzionamendu okerrean
datza. Azken urteotan
makina bat saiakera bu-
rutu eta gero, ondorio
horretara iritsi dira
Chicago eta Illinoisko
Un iber t s i t a t ee t ako
ikerlariak, garunaren
aktibitate elektrikoaren
erregistroek horixe
erakusten duela baiez-
tatu baitute. 
Joko-egoera arrunt ba-
tean ari zirela, elektro-
entzefalograma bana
egin zitzaien bi jokalari-
ri. Bata “osasuntsutzat”
jo zuten ikerlariek,
hots, jokoarekiko men-
pekotasunik gabea; bes-
te jokalariak jokoareki-
ko gehiegizko zaletasu-
na zuela aurretik baze-

kiten. Jokoan aurrera
egin ahala, estres-egoe-
ra baten aurrean suer-
tatu ziren bi jokalariak.
Egoera bera izanik ere,
elektroentzefalogramak
erregistro elektriko ze-
haro desberdinak jaso
zituen. Ludopatatzat jo-
tako jokalariaren ka-
suan esaterako, garuna-
ren aktibitatea ohi bai-
no altuagoa zela behatu
zuten.
Ikerlarien iritziz, aurre-
rapauso handia da gai-
xotasun horren lehen
aztarnak aurkitu izana.
Jokoarekiko menpeko-
tasuna disfuntzio batean
oinarritzen dela baiez-
tatzeak arazoa konpon-
bidean jar dezakeela
uste da eta.

Windows´95 sistema eragile berriak
uste baino erabilpen gehiago izango du.

Ingalaterrako Oxford Intelligent
Machines izeneko konpainiak diseinatu

berri du erabilpen horietako bat:
ezinduei laguntzea.

Jokoarekiko zaletasuna eta
menpekotasunaren artean muga
txiki eta estu bat baino ez dago.
Berriki jakin ahal izan dugunez,
muga hori jokalarien garunaren
funtzionamendu okerrean datza.


